SI DUHET TA KUPTOJME TE DREJTEN
NDERKOMBETARE?

Qerim Qerimi

I. HISTORIKU I TE DREJTES NDERKOMBETARE

Fillet e té drejtés ndérkombétare jané té hershme. N& shkrime mé té hershme fetare dhe sekulare,
ka déshmi té shumta rreth asaj gé ne sot e njohim si e drejté ndérkombétare. Ka shumé traktate té
pages dhe aleancave gé jané lidhur ndérmjet hebrenjve dhe romakéve, sirianéve, dhe spartanéve.
Romakeét kané njohur té drejtén e kombeve, jus gentium, gé Gaji (Gaius), né shekullin e dyté, e
cilésonte si e drejté “e té gjithé njerézve,” njé e drejté universale gé¢ mund té aplikohej nga
gjykatat romake ndaj té huajve kur e drejta e vecanté e vendit té tyre ishte e panjohur ose e
pazbatueshme.

Né shekullin e shtatémbédhjeté, juristi holandez Hugo Grocius argumentonte se e drejta e
kombeve, po ashtu, pércaktonte rregulla ligjore té cilat i detyronin shtetet e Evropés. Vepra
klasike e Grociusit e vitit 1625, De Jure Belli ac Pacis (Pér té Drejtén e Luftés dhe Pages), éshté
gjerésisht e pranuar, mé tepér se c¢do libér tjetér, si themeluese e disiplinés bashkékohore té sé
drejtés sé kombeve. Kjo e drejté (e kombeve), mé voné, mé 1789, éshté riemértuar nga filozofi
anglez Jeremy Bentham (Xheremi Bentam) si “e drejta ndérkombétare.” Kjo e fundit ka sot
pérdorim mé té gjere.?

E pakta gé nga fundi i Luftés Tridhjetévjecare mé 1648, politika botérore kryesisht ka pérfshiré
marrédhéniet e shteteve té pavarura dhe sovrane. Si¢ do té shihet né vijim, kéto marrédhénie jané
zgjeruar, duke pérfshiré edhe subjekte té tjera.

E drejta ndérkombétare ngandonjéheré konceptohet si e ndaré né dy pjesé: publike dhe private. E
para kryesisht geverisé marrédhéniet ligjore ndérmjet shteteve dhe shteteve e organizatave
ndérkombétare dhe personave (si fiziké ashtu dhe juridiké), derisa e dyté, pérfshiné ndérveprimet
e jashtme té individéve dhe korporatave. Kjo ndarje publike-private mund té mos jeté krejt pa
probleme dhe konfuzitet. Shumé prej rregullave dhe proceseve tradicionale brenda sferés sé té
drejtés ndérkombétare publike né té vérteté sot kané té béjné me palét private, dhe jo publike,
derisa njé pjesé e domenit té sé drejtés ndérkombétare private mbulon ndérveprimet e entiteteve
publike. Sidoqofté, nocionet publike dhe private mund té konsiderohen sot si shumé popullore,
jané gjerésisht té pérdorshém, dhe né kété ményré studiohen edhe si dy |éndé té veganta né
shumé programe universitare.

! Shih pérgjithésht MARK W. JANIS & JOHN E. NOYES, INTERNATIONAL LAW (CASES AND COMMENTARY) 1 (2001).

Il. PERKUFIZIMI | TE DREJTES NDERKOMBETARE DHE SUBJEKTET

Duhet théné si fillim se definicionet apo pérkufizimet, ashtu sikur edhe fjalét gé i pérbéjné ato,
jané krijesa mendore gé formésojné jo vetém até cfaré jemi té vullnetshém té mendojmé rreth saj,
por edhe até se si ne do té shikojmé né até pér cka ne jemi té gatshém té mendojmé. Detyra e
pérkufizimit té veté “té drejtés,” 1ére mé té sé drejtés ndérkombétare, nuk éshté njé detyré e lehté.
Padyshim, ekzistojné perceptime e konceptime té ndryshme dhe té shumta teorike (shih né
pjesén vijuese).® Ideja kétu nuk éshté gé té ofrohet ndonjé paragitje ose kritiké e kétyre
pérkufizimeve teorike. Eshté e kundérta, krijimi i njé ideje themelore pér té drejtén
ndérkombétare, ose edhe mé sakté, pér subjektet e késaj té drejte. Pér fillim, mjafton té sillet kétu
formulimi klasik i Profesorit Louis Henkin té Universitetit t& Kolumbisé:

Sé pari, e drejta [ligji] éshté politiké. Studentét e drejtésisé, sikundér dhe studentét
e politikés mésohen gé té dallojné té drejtén nga politika... Dallimi né mes té sé
drejtés dhe politikés éshté vetém gjysmé i vérteté. Né njé kuptim mé té gjeré, mé
té thellé, e drejta éshté politiké. E drejta krijohet nga aktorét politiké, pérmes
procedurave politike, pér rezultate politike. E drejta qé krijohet éshté rezultat i
forcave politike; ndikimet e té drejtés né sjelljen e shtetit po ashtu pércaktohen
nga forcat politike.

E drejta ndérkombétare éshté shprehja normative e sistemit politik. Pér té ¢cmuar
karakterin e té drejtés ndérkombétare dhe lidhjen e saj me sistemin politik
ndérkombétar, na ndihmon qé té thirremi (ndonése me kujdes) né té drejtén
vendése si njé analog. E drejta vendése (kombétare) ... éshté njé shprehje e
sistemit politik vendés né shogériné vendése (kombétare). Njé shogéri vendése
pérbéhet nga njerézit, geniet njerézore, megjithése né shoqérité e zhvilluara e
drejta ka krijuar edhe persona juridiké artificialé (p.sh., kompanité, asociacionet).
E drejta vendése éshté njé konstrukt i normave, standardeve, parimeve,
institucioneve dhe procedurave gé u shérbejné géllimeve té shoqérisé. ...

Ngjashém ... e drejta ndérkombétare Eshté produkt i “shoqérisé” sé saj té caktuar,
sistemit té saj politik. Edhe e drejta ndérkombétare éshté njé konstrukt i normave,
standardeve, parimeve, institucioneve dhe procedurave ... Por, pérbérja e
shoqérisé ndérkombétare ésht€ ndryshe. “Personat,” té cilét e pérbéjné shogériné
ndérkombétare nuk jané genie njerézore individuale, por entitete politike,
“shtetet”, dhe shoqéria &shté njé sistem ndér-shtetéror, njé sistem i shteteve.*

Né fakt, pérkufizimi klasik i té drejtés ndérkombétare éshté ai i Gjykatés sé Pérhershme té
Drejtésisé Ndérkombétare, pararendéses sé Gjykatés sé sotme Ndérkombétare té Drejtésisé, né

® pér njé pérmbledhje ose paragitje t& metodave kryesore né té drejtén ndérkombétare, shih STEVEN R. RATNER &
ANNE-MARIE SLAUGHTER (EDS.), THE METHODS OF INTERNATIONAL LAW (ASIL, 2004) ose Steven R. Ratner &
Anne-Marie Sluaghter, Appraising the Methods of International Law: A Prospectus for Readers, 93 AMERICAN
JOURNAL OF INTERNATIONAL LAW (1999). Pér njé trajtim mé té hershém té kétyre metodave, shih RONALD ST. J.
MACDONALD & DOUGLAS M. JOHNSTON (EDS.), THE STRUCTURE AND PROCESS OF INTERNATIONAL LAW: ESSAYS IN
LEGAL PHILOSOPHY DOCTRINE AND THEORY (1983).

* Louis HENKIN, INTERNATIONAL LAW: POLITICS AND VALUES (1995), fq. 45.



rastin Lotus (Franca kundér Turqis€) t€ vitit 1927, q€ n€ thelb pérmban t€ nj&jtit “persona”
sikurse formulimi mé larté i Profesorit Henkin. Né kété vendim, Gjykata thekson: “E drejta
ndérkombétare geveris marrédhéniet ndérmjet shteteve té pavarura. Rregullat e késaj té drejte, té
cilat jané detyruese pér shtetet burojné nga vullneti i tyre i liré, si¢ éshté shprehur né konventat
apo nga praktikat pérgjithésisht té pranuara si parime té sé drejtés [zakonet] dhe té krijuara pér té
rregulluar marrédhéniet né mes té kétyre komuniteteve té pavarura gé bashkéjetojné apo me
véshtrim né arritjen e qéllimeve t& pérbashkéta.”

Sidoqofté, me kalimin e kohés, zhvillimet e reja té karakterizuara nga nevoja dhe prania mé e
madhe e individéve dhe e organizatave ndérkombétare né arenat e jashtme, kané shtuar elementé
té rinj né pérkufizimin e té drejtés ndérkombétare. Késhtu, pér shembull, Restatement of Foreign
Relations Law® i Shteteve té Bashkuara bén njé hap pérpara né njohjen edhe té aktoréve jo-
shtetéroré né sistemin ligjor ndérkombétar:

“E Drejta Ndérkombétare ... pérbéhet nga rregullat dhe parimet e aplikimit t&
pérgjithshém gé merren me sjelljen e shteteve dhe té organizatave ndérkombétare dhe me
marrédhéniet e tyre mes veti, si dhe me disa prej kétyre marrédhénieve me personat, qofté
fizik apo juridik.”’

Né kété ményré, e drejta ndérkombétare sot funksionon brenda kuadrit té njé fushe mé té
ngarkuar subjektesh, ku pérvec shtetit si subjekti ende gendror i té drejtés ndérkombétare,
organizatat ndérkombétare dhe personat, fiziké apo juridiké, kané hyré si lojtar né sferén e
subjekteve té sé drejtés ndérkombétare. Ndonése né pérmasa gé ndryshojné, té gjitha kéto
subjekte kané té drejta dhe detyrime gé rrjedhin nga struktura normative ndérkombétare. Njé
paragitje e mundshme skematike, do té mund té ishte kjo né vijim:

> permanent Court of International Justice, The Case of the S.S. “Lotus”, Ser. A., No. 10, 1927, fq. 18.

® Eshté njé pérmbledhje ose interpretim i t& drejtés, qé publikohet nga Instituti Amerikan i t& Drejtés, njé organizaté
e akademikéve ligjoré dhe e atyre gé e ushtrojné profesionin né praktiké.

" RESTATEMENT (THIRD) OF FOREIGN RELATIONS LAW § 101.

I11. KONCEPTET TEORIKE

Njé “dekonstruktim” i duhur (nése huazojmé terminologjiné e Jacques Derrida-s) i kuptimit “E DREJTE
NDERKOMBETARE PUBLIKE” parakupton pashmangshém nevojén pér té hetuar teorité ose mendimet
teorike pér kété disipliné.

Le té nisemi me shkollén pozitiviste ose analitike té jurisprudencés, me té cilin studentét (duke
gené mé té njohur me kuptimet themelore té sé drejtés sé brendshme), jané mé té familjarizuar.
Zakonisht, si pikénisje pér diskutim té konceptit t€ késaj shkolle merret John Austin, babai
themelues me ndikim i pozitivizmit ligjor té shekullit t& néntémbédhjeté (shih “The Province of
Jurisprudence Determined”), sipas té cilit, e drejta €shté komandé e sovranit. Ndérsa, e drejta
ndérkombétare pér té éshté pak mé tepér se njé eufemizém i moralitetit ndérkombétar. Pér
shkollén pozitiviste, pra, e drejta ndérkombétare nuk éshté “e drejté e vértete.”

Njé géndrim dyshues ndaj té drejtés ndérkombétare e ka edhe shkolla e realizmit e
marrédhénieve ndérkombétare. Sipas piképamjes realiste t& marrédhénieve ndérkombétare, e
drejta ndérkombétare totalisht nuk ka kurrfaré réndésie brenda llogarisé utilitare té
vendimmarrjes politike ndérkombétare. E drejta ndérkombétare, moraliteti, etika, ideologjia, dhe
madje edhe dija, sipas késaj shkolle, jané thjesht komponenté té ekuacionit té pushtetit (forcés),
dhe qé pérdoren si mjete té pushtetit kur vijné né shprehje interesat vitale té shtetit. Ky géndrim
éshté artikuluar né shkrimet e realistéve si Edward Hallett Carr, Hans Morgenthau, Dean
Acheson, George Kennan dhe Henry Kissinger.



Si rezultat kryesisht i kétij géndrimi dyshues, dhe edhe i pamundésisé sé piképamjes pozitiviste
pér té shpjeguar sistemin ligjor ndérkombétar—e kétu duhet theksuar se pozitivizmi mbetet peng
I té kaluarés, duke u munduar qé té korré prej fjaléve té shkruara né té kaluarén, pavarésisht
kontekstit né té cilin jané shkruar dhe pavarésisht qé zgjidhja e njé problemi sot ose nesér éshté
né rrethana shumé té ndryshme—~éshté shfaqur ajo gé njihet si shkolla e realizmit ligjor
amerikan, e cila degézohet né dy drejtime: né shkollén e ashtugquajtur t¢ New Haven-it apo
jurisprudencén e orientuar nga politikat, té themeluar nga Myres S. McDougal, Harold D.
Lasswell dhe studiues tjeré né Shkollén e Yale-it, dhe Shkolla e Procesit Ligjor Ndérkombétar, e
themeluar né Harvard nga Abram Chayes, Thomas Ehrlich dhe Andreas Lowenfeld. Nése nisemi
nga kjo e fundit (Shkolla e Procesit Ligjor Ndérkombétar), kontributi i autoréve té késaj shkolle
éshté mé tepér pérshkrues (deskriptiv) sesa parashikues (ose preskriptiv), duke dalur me pohimin
modest se e drejta éshté rrallé pércaktuese né ¢éshtjet ndérkombétare, “porse [megjithaté] e
drejta éshté relevante dhe roli i juristéve €shté i réndésishém.”

Ndérsa, sipas Shkollés sé New Haven-it, e drejta ndérkombétare nuk paraget njé trup rregullash,
por njé proces té vendimeve autoritative dhe té kontrolluara. Né kété drejtim, Rosalyn Higgins,
kryetarja e méhershme e Gjykatés Ndérkombétare té Drejtésisé thoté se, e drejta ndérkombétare
nuk éshté “rregulla,” ndérsa W. Michael Reisman, profesor i té Drejtés Ndérkombétare né Yale,
e quan té drejtén ndérkombétare edhe si njé proces komunikimi, i cili proces pérfshiné né vete
pérmbajtjen e politikave, sinjalin e autoritetit, dhe géllimin pér kontroll. Pra, e drejta né kété
kuptim éshté njé proces i vendimeve autoritative dhe t€ kontrolluara. Me “kontroll” nénkuptohet
instrumenti sanksionues né rast moszbatimi té njé vendimi—njé nocion Ky i huazuar nga e drejta
pozitive—ndérsa autoriteti i referohet asaj se kush éshté i autorizuar, né bazé té cfaré
procedurave, té marré ¢far€ lloj vendimi, dhe me ¢faré efekti. Pérfundimisht, ky proces duhet t’i
kontribuojé njé rendi publik botéror né dinjitet, mé saktésisht krijimit té njé klime ku té gjithé
njerézit do té kishin mundésiné té kené qgasje né té gjitha vlerat gé té gjithé i aspirojné, dhe kétu
McDougal dhe Lasswell, duke huazuar nga antropologjia, historia dhe disiplinat tjera relevante té
dijes, i kané kategorizuar kéto vlera né teté kategori: (1) Pushteti (bérja dhe ndikimi né vendimet
komunitare dhe njerézore); (2) Respekti (e drejta e zgjedhjes, barazia, mirénjohja); (3) Ndrigimi
apo_iluminizmi (grumbullimi, pérpunimi dhe shpérndarja e informacionit dhe e dijes); (4)
Mirégenia (siguria, rehatia, shéndeti); (5) Pasuria (prodhimi, shpérndarja dhe konsumi i té
mirave dhe i shérbimeve, kontrolli i burimeve); (6) Shkathtésité (marrja dhe ushtrimi apo
pérdorimi i aftésive dhe i mundésive né profesione, arte, karrieré); (7) Dashuria apo migésia
(intimiteti, miqésia, lojaliteti, ndjenjat pozitive); dhe (8) Drejtshméria apo ndershméria
(pjesémarrja né formimin dhe aplikimin e normave té pérgjegjshme té sjelljes).

Njé tjetér teori, &shté ajo gé njihet si teoria kritike ligjore, qé pér pérfagésues kryesor ka Roberto
Unger, David Kennedy dhe Duncun Kennedy né Harvard, dhe Martti Koskenniemi né Helsinki.
Kjo teori nuk ka njé metodé té caktuar dhe nuk ka asnjé géndrim té preré, apo té sakté, por
tendenca e tyre e fundit, kryesisht e shprehur pérmes shkrimeve té Martti Koskenniemi-t, éshté
kah njé kulturé formalizmi.

Pérfundimi éshté gé teorité shpesh ose si rregull jané prodhim i ndodhive reale, dhe ato né té
shumté e herave jané té kufizuara nga ndodhité qé kané krijuar ato ose té cilat pérpigen t’i
shpjegojné. Né kété ményré, né parim, teorité jané gati té destinuara t€ mos jené né gjendje té

shpjegojné njé fushé té téré. Asnjé teori e vetme nuk do té mund té shpjegonte né térési, me
gartési dhe saktési te gjithé kompleksitetin e sistemit ndérkombétar, ag mé pak nése niset nga
premisa sektoriale ose selektive té aspekteve té vecganta té sé drejtés ose té njé dege té sé drejtés.
Sidoqofté, kuptimi i tyre mé i miré éshté observimi i tyre né kontekst dhe né relacion me teorité e
tjera. Pra, ato kané kuptim vetém kur analizohen sé bashku.

IV. KRAHASIM: E DREJTA E BRENDSHME DHE E DREJTA NDERKOMBETARE

Njé ményré tjetér e preferuar pér té ofruar njé kuptim mé té miré té sé drejtés ndérkombétare
mund té pérfitohet si rezultat i krahasimit me té drejtén vendése ose té brendshme.

Si fillim duhet théné se, e drejta ndérkombétare, pér dallim nga e drejta e brendshme, funksionon
brenda njé sistemi horizontal, té karakterizuar nga sovranitete konkurruese g€, né pjesén mé té
madhe, nuk jané subjekt i diktateve té njé komande té centralizuar dhe strukture fugizuese, ose té
paktén ende jo me bazé té réndésishme né shkallé botérore.

Profesori Inis L. Claude, Jr. éshté i njohur pér pesé “C”-té e tij, gé ndértohen sipas terminologjisé
sé pérdorur ligjore dhe institucionale né Shtetet e Bashkuara. Kéto jané: (1) Congress (njé
legjislaturé gendrore); (2) Code (njé pérmbledhje e shkruar e té gjitha rregullave ligjore); (3)
Courts (zgjidhja e detyrueshme gjygésore e mosmarréveshjeve); (4) Cops (policia); dhe (5)
Clinks (burgjet). Sipas tij, kéto pesé “C” i mungojné té drejtés ndérkombétare, té cilat pérdoren
nga disa pér té argumentuar se e drejta ndérkombétare nuk éshté “e drejté.”

Megjithaté, né njé kontekst krahasimtar, mund té ngrihen paralele, p.sh. me: (1) Asamblené e
Pérgjithshme; (2) Kartén e Kombeve té Bashkuara; (3) Gjykatén Ndérkombétare té Drejtésisé
(dhe gjykatat e tribunalet e tjera ndérkombétare apo rajonale pér fusha té ndryshme); (4)
Késhillin e Sigurimit t¢ Kombeve té Bashkuara; INTERPOL-in, etj.); dhe (5) instrumentet e
ndryshme ndérkombétare té presionit dhe sanksioneve si: instrumenti diplomatik, presioni
ndérkombétar, izolimi, sanksionet ekonomike, apo instrumenti ushtarak (pérdorimi i forcés).

Ndonése kéto paralele mund té vendosen né njé kontekst mé shumé formal, né pérmbajtje, pér
shembull, Asambleja e Pérgjithshme, pér dallim prej Kongresit ose Kuvendit té njé vendi, nuk
miraton ligje gé jané detyruese pér té gjitha subjektet e té drejtés. Vendimet ose rezolutat e
Asamblesé sé Pérgjithshme kané vleré tipike ligjore té rekomandimit, gé pérvec rasteve kur
mund té fitojné statusin e zakonit, nuk prodhojné efekte ligjérisht detyruese. Né varési té
faktoréve qé karakterizojné miratimin e tyre, pastaj pérmbajtjen, dhe pranueshmériné e njé
rezolute t&¢ Asamblesé, ato mund té jené shpesh tejet autoritative. Tutje, né rastin e Gjykatés
Ndérkombétare té Drejtésisé, pér dallim prej sistemit gjygésor vendés, jo té gjitha subjektet e té
drejtés ndérkombétare mund té jené palé pérpara saj. Né té vértetd, pér céshtje kontestimore,
vetém njéri prej subjekteve té sé drejtés ndérkombétare mund té jeté palé, e ky éshté shteti.
Gjykata Botérore ka dhe njé juridiksion tjetér, gé éshté késhillédhénés, né cilin rast, autorizime
pér té béré kérkesa pér mendime késhillédhénése kané Késhilli i Sigurimit, Asambleja e
Pérgjithshme dhe organet e tjera kryesore té Kombeve té Bashkuara si dhe agjencité e
specializuara brenda fushéveprimtarisé sé tyre.

Megjithaté, fakti i dallimeve t& mésipérme pér sa i pérket arkitekturés sé ndryshme institucionale
dhe procesit, nuk ja mohon té drejtés ndérkombétare karakterin e njé sistemi té veganté ligjor,
sistem gé vepron pértej kufijve kombétar. Ményra e krijimit apo gjenerimit, ndryshimit apo
modifikimit, dhe shfugizimit té sé drejtés ndérkombétare éshté, pra, e ndryshme prej ményrés se
si e drejta funksionon né planin e brendshém. Pérkundér kétij fakti té krijimit dhe zbatimit té sé
drejtés ndérkombétare népérmjet metodave gé ndryshojné rrénjésisht nga qasja tipike e
komandés dhe kontrollit t€ njé sistemi kombétar ligjor, e drejta ndérkombétare megjithaté
ngjason me té drejtén e brendshme derisa ajo pérbéhet nga njé térési rregullash dhe parimesh té
cilat ndigen nga shtetet dhe subjektet e tjera qé e pérbéjné té drejtén ndérkombétare. Njélloj si e
drejta e brendshme, edhe e drejta ndérkombétare kodifikon ose pérmban pérkufizime té sjelljeve
té pranueshme ose té papranueshme, pritjet rreth veprimeve gé mund té ndérmerren né rrethana
té caktuara, dhe pércaktime pér pasojat e lejuara ose té ndaluara. Kjo tematiké, vecanérisht né
kontekstin e procesit té krijimit, mé gjerésisht trajtohet né kuadrin e diskutimit pér burimet e té
drejtés ndérkombétare.

Pérfundimisht, sidoqofté, e drejta ndérkombétare, ndonése funksionon dhe krijohet ndryshe, ajo
funksionon mbi bazén e njé sistemi subjektesh, té cilat udhéhigen, sillen ose funksionojné duke u
mbéshtetur né té drejtat dhe detyrimet té cilat pércaktohen nga procesi i ligjbérjes
ndérkombétare. Pértej késaj, né té vérteté, analiza sektoriale empirike (p.sh., sa i pérket zbatimit
té vendimeve gjygésore ose konflikteve civile/té brendshme né krahasim mé konfliktet
ndérkombétare), sugjerojné pér njé efikasitet mé té madh té sistemit ligjor ndérkombétar.

V. PSE SHTETET | BINDEN TE DREJTES NDERKOMBETARE

Duke marré parasysh ményrén e funksionimit dhe vecanérisht mungesén e njé komande té
centralizuar ndérkombétare, pyetja qé béhet shpesh éshté se pse, megjithaté, pothuajse té gjitha
shtetet, sic thoté Louis Henkin, i respektojné pothuajse té gjitha parimet e té drejtés
ndérkombétare dhe pothuajse té gjitha detyrimet e tyre pothuajse gjaté gjithé kohés. Edhe pér
kété géllim, ekzistojné koncepcione té ndryshme teorike.

Sipas Abram Chayes dhe Antonia Handler Chayes té Shkollés sé Harvard-it, shtetet i binden
rregullave ndérkombétare, jo sepse jané té kércénuara me sanksione, por sepse jané té bindura té
veprojné né pajtim me dinamikén e krijuar nga regjimi i traktateve té cilave u takojné, pérmes
njé procesi ndérveprues té justifikimit, diskursit dhe bindjes. Ndryshe, ky njihet si modeli
menaxherial.

Pér dallim prej tyre, Thomas M. Franck nga e ashtuguajtura Shkolla e Manhattan-it, me
“Fairness in International Law and Institutions,” thekson se ¢elési i pajtimit me té drejtén
ndérkombétare nuk éshté gjithag procesi menaxherial i Chayeseve, aq sa éshté legjitimiteti dhe
drejtésia e vet rregullave ndérkombétare.

Njé alternativé tjetér teorike éshté procesi transnacional apo tejkombétare ligjor i Harold Koh.
Procesi transnacional ligjor nénkupton procesin népérmes té cilit rregullat e té drejtés

ndérkombétare interpretohen pérmes ndérveprimit té aktoréve transnacional, dhe pastaj
brendésohen ne sistemin ligjor vendés. Pra, nése pyetja éshté: pse shtetet i binden té drejtés
ndérkombétare? Atéheré pérgjigjja, sipas Koh, éshté pér shkak té procesit transnacional ligjor té
ndérveprimit, interpretimit, dhe brendésimit. Né njé kuptim mé praktik, ai ofron katér arsye ose
faktoré: (1) rastésia ose koincidenca; (2) konformiteti (njerézit thjesht mund té pérshtaten lehté
me dicka gé e konsiderojné té pérshtatshme); (3) pajtimi ose pélgimi (pér pérfitim personal ose
pér té shmangur dénimet apo gjobat); dhe (4) bindja (pasi njé rregull té jeté pérfshiré né sistemin
e tij té brendshém té vlerave).

Si pérfundim, pavarésisht dallimeve metodologjike, té gjithé kéta arsyetojné se, nése géllimi yné
éshté njé zbatim mé i miré i rregullave globale, atéheré bindja vullnetare, dhe jo pajtimi me
forcé, duhet té jeté mekanizmi i preferuar i zbatimit té kétyre rregullave. Me fjalé té tjera, bindja
ndaj vendimeve té autoriteteve dhe zbatuesve té ligjit éshté, né masé té madhe, rezultat i pélgimit
té pérgjithshém, masave shtrénguese dhe i vlerave té pérbashkéta dhe té genésishme pér
dinjitetin njerézor, si dhe pérfitimeve ekonomike, politike e shogérore gé dalin nga njé rend
funksional dhe stabil ligjor.



